
Kvernsteinane på Lesto.

I tidlegare tider var det kvernhus i alle grender der det rann ei høveleg elv. Såleis var det også 
kvernhus med kvern i Rystaelva på Lesto.

Det var intakt til etter 2. verdenskrig, men var ikkje i aktivt bruk. Kornet vart male i kverna i 
Berstadelva på Berstad under krigen.
(I Berstadelva var det fleire kvernhus på den tid. Ingen av dei står der i dag, men på 90-talet vart det  med god 
dugnadsinnsats, og med rikelig tilgang på offentlige midlar, kjøpt inn og montert 2 nye tømmer-kvernus på oppsida av 
riksvegen. Dei står truleg på skade, med sprutande vatn over seg, og har det ikkje heilt godt -  2010) 

Då eg vaks opp på Lesto, stod kvernhuset der framleis, med kvernkall og kvern. Men interessa for 
å ta vare på slike innretningar var fråverande då, og huset forfall med åra. No er alle spor vekke.

Eg veit ikkje sikkert korleis ei slik felleseige vart forvalta i si tid.  

Hadde kvar gard sine kvernsteinar ? Korleis fordelte dei ansvar for vedlikehald og drift?

Grunnen til at eg undrar, er at fleire kvernsteinar visste seg å vere lagra i Milnaustet, på småbruket 
eg overtok på Lesto på 1970-talet.

Dei sto anonymt i ein krok, neddunga med gamal not og anna rusk.

I 1992 vart naustet totalskada under nyttårsorkanen som herja Vestlandet natta til 1. januar.

Då kom dei 4 steinane fram i lyset på nytt, etter å ha vore bortgøymde i lang tid.
To var «par» med over- og understein. Dei to andre var oversteinar i dårligare forfatning, men heile.

Om dette var Emil (Mil) sine steinar, eller om det var fellesseige –  vil vel aldri bli klarlagt.

Hausten 2009/våren 2010 
fornya vi tunet ved huset her.

For å gje kvernsteinane 
rettferd, så monterte vi dei på 
frontmuren på tunet. 

Her vil folk kunne sjå dei og 
huske, og nye generasjonar 
kansje spørje og lære. 

L.L. 25.8.2010


